Ծ Ր Ա Գ Ի Ր
«Խաղաղություն և ուրախություն մանուկներին» խորագրով «Թումանյանական հեքիաթի օր» տիկնիկային թատրոնների միջազգային 12-րդ փառա​տոնի
	1
	Կազմակերպության անվանում
	«Տիկնիկային արվեստի գործիչների միջազ​գային միության հայկական կենտրոն» հա​սա​​րակական կազմակերպություն 

/ՅՈՒՆԻՄԱ-ՀԱՅԱՍՏԱՆ/

	2
	Կազմակերպության գտնվելու վայր
	Ք. Երևան, Կիևյան 24, բն.18

	3
	Ծրագրի անվանում
	«Թումանյանական հեքիաթի օր»

Տիկնիկային թատրոնների XII միջազգային փառատոն /2017թ. սեպտեմբերի 19-25/՝ նվիրված ՅՈՒՆԻՄԱ-Հայաստանի և «Կարա​պետ» տիկնիկային թատրոնի 25-ամյակին՝ «Խաղաղություն և ուրախություն մանուկ​ներին» խորագրով: Փառատոնն անցկաց​վում է ՀՀ առաջին տիկին Ռիտա Սարգսյանի հովանու ներքո:

	3.1
	Բովանդակություն 
	Փառատոնն անցկացվում է Լոռու, Տավուշի մարզերում, Ջավախքում, Արցախում և Երևանում և հանդիսանում է ՅՈՒՆԻՄԱ-Հայաստանի նախաձեռնությամբ Երևանում կազմակերպված և ՀՀ առաջին տիկին Ռ. Սարգսյանի հովանու ներքո անցկացված «Տիկնիկները հանուն խաղաղության և միջմշակութային երկխոսության» համաշ​խարհա​​յին երթի և տիկնիկային թատրոն​ների միջազգային փառատոնի օրգանական շարունակությունը: Հատկապես կարևորվում է այցելությունները Լոռու և Տավուշի մար​զերի սահմանամերձ բնակավայրերի երե​խաներին, ովքեր տարիներով զրկված են նմանատիպ մշակութային հանդիպումնե​րից, իսկ Ադրբեջանին սահմանակից բնա​կա​վայրերի երեխաներն ամենօրյա տագնա​պալից և անկանխատեսելի իրադարձութ​յուն​​ների սպասելիքների հոգեվիճակում են գտնվում և մեծ կարիք ունեն լիցքաթափման և ուրախ, բերկրալի պահեր ապրելու: Արտասահմանյան և հայկական թատրոն​ների ելույթները մեծ ոգևորություն կառա​ջացնեն և նոր լիցք կհաղորդեն տեղի բնակչությանը՝ ապրելու և արարելու հայ​րենի հողի վրա:

Ինչպես ամեն տարի, այս տարի ևս փառատոնի մեկնարկը կտրվի Դսեղ գյու​ղում՝ Հովհ. Թումանյանի հուշարձանին ծաղկեպսակի տեղադրման արարողութ​յամբ: Դսեղում փառատոնի մասնա​կիցները կդիտեն Հովհ. Թումանյանի «Մի կաթիլ մեղրը» տիկնիկային ներկայացումը: 

Փառատոնի հանդիսավոր բացումը կկայա​նա Դիլիջան քաղաքի ամֆիթատրոնում: Բացման հանդիսավոր արարողության ժա​մա​նակ այստեղ կհավաքվեն փառատոնի բոլոր մասնակից երկրների ներկայացու​ցիչները՝ տարբեր ժողովուրդների հեքիաթ​ների հերոսների հետ միասին: 

Հրապարակը` ձևավորված դեկորներով վե​րած​վելու է հեքիաթային աշխարհի, որտեղ երեխաները կհանդիպեն բազմաթիվ հե​քիաթ​ների սիրված հերոսների: 

Թատերականացված ուրախ տոնախմբու​թյունից հետո կսկսվեն փառատոնի առաջին ներկայացումները: Դրանք կցուցադրվեն Երևա​նում, Լոռու, Տավուշի մարզերում, Ջավախքի և Արցախի տարբեր քաղաք​ներում, գյուղերում և ավաններում: Փառա​տոնի ավարտին մասնակից թատրոններին և նրանց կողմից տրված ներկայացումներին կշնորհվեն մրցանակներ և պատվոգրեր: Փառատոնի օրերին կտրվեն տիկնիկային արվեստի վարպետության և տիկնիկագոր​ծության դասեր, ամենօրյա երեկոյան ակումբ​​ներ, կանցկացվեն էքսկուրսիաներ, կցուցադրվեն տեսաֆիլմեր:

Հանրապետության տարբեր մարզերից Դիլիջան են ժամանելու բազմաթիվ հյուրեր, արվեստի գործիչներ, մտավորականներ, ՀՀ-ում հավատարմագրված արտերկրյա դեսպաններ, միջազգային կազմակերպու​թյունների ներկայացուցիչներ, UNIMA-ի ղեկավարներ:

Փառատոնին մասնակցելու են տիկնիկա​յին թատրոններ Վրաստանից, Բելառու​սից, Իսրայելից, Ռուսաստանի Դաշնու​թյու​նից, Իտալիայից, Հունգարիա​յից, Ուկ​րա​ինայից, Բուլղարիայից, Լիտվայից, Ֆրան​սիայից, Հնդկաստանից, Կանադա​յից, Իրանից և այլ երկրներից, ինչպես նաև թատրոններ Արցախից և Հայաս​տանի տարբեր մարզերից (թատրոնների ցանկը կից գրութայն մեջ ներկայացված է):

Փառատոնի ներկայացումները կդիտեն հա​զա​րավոր երեխաներ և մեծահասակներ: Ամեն օր գործելու է «Երեկոյան ակումբը», որի ընթացքում կայանալու են ներկայա​ցումների քննարկումներ, մտքերի փոխանա​կումներ, հանրահայտ տիկնիկային գործիչ​ների կողմից տրվելու են վարպետության դասեր հետևյալ թեմաներով. «Տիկնիկները հանուն խաղաղության», «Տիկնիկային ար​վեստը և երեխաների ազատ ժամանցի կազմակերպումը», «Երջանիկ մանկու​թյուն՝ երջանիկ ապագա», «Տիկնիկային գործիչների դերը պատերազմների և ահաբեկչական գործողությունների ար​դյուն​քում առաջ եկած ստրեսային ապ​րումների հաղթահարման գործում», «Վե​րա​կանգնողական գործունեությունը ման​կա​տներում և հատուկ հաստատություն​ներում»: «Հույսի կամուրջ» և «Փյունիկ» ՀԿ-ների հետ համատեղ հաշմանդամ երե​խաների և պատանիների համար փառա​տոնի օրերին տրվելու են վարպետության դասեր:

Սեպտեմբերի 23-ին Երևանում տեղի կունենա հանդիսություն՝ նվիրված ՅՈՒ​ՆԻՄԱ-Հայաստանի և «Կարապետ» տիկ​նիկային թատրոնի 25 ամյակին: 

Փառատոնը լուսաբանվելու է հանրապե​տության զանգվածային լրատվամիջոցների, «Միր» և «Եվրոնյուզ» հեռուստաալիքների կողմից:
Փառատոնի կայացմանը մշտապես նպաս-տել և աջակցել են ՀՀ Նախագահի աշխատակազմը, ՀՀ մշակույթի նախա​րարությունը, ՀՀ մարզպետարանները, հիմ​նադրամներ, կազմակերպություններ, ընկե​րու​թյուններ: Փառատոնի հիմնադիր-հովանավորն էր Բաց հասարակության ինստիտուտի Հայաստանի օժանդակության Հիմնադրամը:



	3.2
	Նպատակ 
	Նպաստել և ծառայել մատաղ սերնդի գեղագիտական դաստիարակությանը, տիկ​նիկային արվեստի զարգացմանը, անհատի և ապագա քաղաքացու ձևավորմանը: 

Ի սկզբանե, ամենամյա այս փառատոների շարունակական և հետևողական նպատակն է նաև աշխուժացնել մշակութային կյանքը Հայաստանի մարզերում, հեռավոր և սահմանամերձ բնակավայրերում, Արցա​խում և Ջավախքում:

	3.3
	Անցկացման ժամկետ
	19.09.2017 – 25.09-2017

	3.4
	Անցկացման վայր
	ՀՀ Լոռու, Տավուշի մարզեր, Արցախ, Ջավախք, Երևան

	3.5
	Ակնկալվող արդյունքներ 
	Փառատոնը կնպաստի հանրապետությու​նում տիկնիկային արվեստի զարգացմանը և որակական աճին: Հանդիսատեսը հիմնա​կանում ցածր և միջին տարիքի դպրո​ցականներն են, որոնք մեր երկրի ապագան են: Փառատոնի խաղացանկում ընդգրկված ներկայացումներն իրենց բարոյադաստիա​րակ​չական, գեղագիտական բարձր մակար​դակով, համաշխարհային հեքիաթագրու​թյան և դասական հեքիաթագիրների ստեղ​ծագործությունների խորիմաստ, ապա​գա քաղաքացու ձևավորմանը և կայացմանը նպաստող թեմաներով մեծ դեր կխաղան մեր մատաղ սերնդի՝ իբրև մարդկային և մշակութային վեհ արժեքենր կրող անհատի, ձևավորման գործում:

Վարպետության դասերի շնորհիվ հայ տիկնիկային գործիչները և հատկապես երիտասարդ տիկնիկային գործիչները, հա​մաշխարհային ճանաչում ունեցող վարպետ​ներից ստացած դասընթացների արդյուն​քում է՛լ ավելի կկատարելագործեն իրենց մասնագիտական հմտությունները և գիտե​լիքները՝ հետագայում կիրառելով դրանք իրենց ստեղծագործություններում, և ար​դյունքում, կապահովվի մասնագիտական առումով մեծ աճ և միջազգային ասպա​րեզում հայ տիկնիկային արվեստը հավուր պատշաճի ներկայացնող արվեստագետներ:

Փառատոնը, ինչպես անցած 12 տարիներին, այս տարի նույնպես կնպաստի նոր տիկնիկային թատրոնների ստեղծմանը, որոնց իր մասնագիտական օգնությունը կցուցաբերեն ՅՈՒՆԻՄԱ-ՀԱՅԱՍՏԱՆԻ լա​վա​գույն մասնագետները: Փառատոնի մասին կտեղեկանան ՅՈՒՆԻՄԱ-ի 95 ազ​գային կենտորնները, որոնք կհետաքրքրվեն հաջորդ փառատոնով՝ ապահովելով նրա շարունակականությունը:

Փառատոնը նպաստել և նպաստում է նաև մեծն Հովհաննես Թումանյանի միջազգային ճանաչման է՛լ ավելի բարձրացմանը, հան​րապետությունում տուրիզմի զարգացմանը, մարզերում մշակութային կյանքի աշխուժաց​մանը: Այն սիրված և սպասված փառատոն է: 




Ժամանակացույց

2017թ. սեպտեմբերի 19-25-ը Հայաստանում կայանալիք «Թումանյանական  հեքիաթի օր» տիկնիկային թատրոնների միջազգային 12-րդ փառատոնի միջոցառումների 

	19.09.2017թ.

	11:00
	Փառատոնի մեկնարկ՝ ծաղկեդրման արարողություն Դսեղում (հարգանքի տուրք Հովհ. Թումանյանին)

	
	

	12:00
	Հովհ. Թումանյան, «Մի կաթիլ մեղրը», Ալավերդու ՏԹ, Դսեղ, Մշակույթի տուն

	15:00
	Հանդիսավոր բացում և բացօթյա տոնախմբություն Դիլիջանի ամֆիթատրոնում

	17:00
	Ռ. Սահակյանց, «Փոքրիկ նավապետի արկածները», Մոսկվայի նոր տիկնիկային թատրոն, ՌԴ, Դիլիջանի մշակույթի տանը

	20.09.2017թ. 

	12:00
	«Ոչ բոլոր ճագարներն են նապաստակներ», Մինսկի պետական տիկնիկային թատրոն, Բելառուս, «Այբ» դպրոցում, Դիլիջան

	15:00
	«Սագեր-կարապներ», Կիևի ՊԹ, Ուկրաինա, Տաշիրի մշակույթի տանը

	14:00
	Դ. Դեմիրճյան «Պույ-պույ մկնիկը », Երևանի «Միմոս» ՏԹ, Տավուշի մարզ, գ. Բաղանիս

	14:00
	 «Թաքնված հեքիաթներ », «Կարապետ» ՏԹ, թ.1 դպրոցում, Դիլիջան

	16:00
	Ռ. Մարուխյան «Իսկական ընկերը», Շուշիի ՏԹ, Դսեղի մշակույթի տանը

	16:00
	Հովհ. Թումանյան «Մոծակն ու մրջյունը», Երևանի «Միմոս» ՏԹ,  Տավուշի մարզ, գ. Վազաշեն, 

	19:00
	Ժ. Տրուդո, Կանադա, Վարպետության դաս, Դիլիջանի Միջազգային դպրոց

	
	21.09.2017թ.

	14:00
	Պ. Ռեչ, «Առլեկինադա», Բամբաբամբին ՏԹ, Վենետիկ, Իտալիա,  

	14:00
	Հովհ. Թումանյան, «Անխելք մարդը», Վանաձորի «Զանգակ» ՏԹ, Տավուշի մարզ,   գ. Ներքին Կարմիր Աղբյուր

	14:00
	Հովհ. Թումանյան, «Չարի վերջը», Վանաձորի Քաղաքապետարանի ՏԹ, գ. Դսեղ

	14:00
	Հովհ. Թումանյան, «Պոչատ աղվեսը», Գյումրիի Ս. Ալիխանյանի անվ. ՏԹ, ք. Բերդ

	14:00
	Է. Թաթիկյան, «Մեր տունը», Շուշիի Մ. Խանդամիրյանի անվան ՊԹ, Ախալքալակ, Ջավախք

	14:00
	Թբիլիսիի ՊՏԹ, Վրաստան, Երևանի Հովհ. Թումանյանի անվ.  ՊԹՏ-ի շենքում

	15:00
	«Երեք խոզուկներ», Ստեփանավաի ՏԹ, «Հույսի կամուրջ» ՀԿ-ի Դիլիջանի կենտրոնում

	17:00
	«Ճշմարտախոս Մասարոն», «Կարապետ» ՏԹ, Մարտակերտ, Արցախ 

	19:00
	Օ՛Հենրի «Չհրատարակված նովել», Թբիլիսիի ՊԹՏ, Վրաստան, Երևանի Հովհ. Թումանյանի անվ.ՊՏԹ-ի շենքում

	19:00
	Վարպետության դաս, Պաոլո Ռեչ, Իտալիա

	
	22.09.2017թ.

	11:00
	Դաղստանի ՊՏԹ, Իջևանի Մշակույթի տանը

	14:00
	«Երբ ամենը կանաչ էր»,  Թել-Ավիվի «Բանալի» ՏԹ, Իսրայել, Վանաձորի «Լոռի» ժամանցի կենտրոնում

	14:00
	Էջմիածնի «Նուրի» ՏԹ, Երևանի «Զատիկ» մանկատանը 

	14:00
	 Իրինա և Յան Զլատոպոլսկիներ, «Ծննդյան օրը կրկեսում», Գյումրիի «Ճայ» ՏԹ, Իջևան

	17:00
	«Ուրախ տոնավաճառ», Լիպեցկի ՊՏԹ, ՌԴ, Վանաձորի «Լոռի» ժամանցի կենտրում

	17:00
	Իրինա և Յան Զլատոպոլսկիներ, «Ծննդյան օրը կրկեսում», Գյումրիի «Ճայ» ՏԹ,  Տավուշի մարզ, գ. Չինարի

	19:00
	Վարպետության դաս, Օ. Պոնոմարյով, ՌԴ վաստակավոր դերասան

	23.09.2017թ. 

	10:00
	Տիկնիկները հանուն խաղաղության և միջմշակութային երկխոսության մաղթանքներով օդապարիկի բացթողում «Խաղաղության ծառի» հրապարակից, Երևան

	12:00
	Ն. Սարգսյան «Քաչալ ոզնին», Երևանի խամաճիկների ՊՏԹ

	14:00
	Հ.Ք. Անդերսեն «Մատնաչափիկը», Երևանի Հովհ. Թումանյանի անվ. ՊՏԹ, 

	16:00
	«Ամպից պոկված հեքիաթ», Երևանի Հովհ. Թումանյանի անվ. ՊՏԹ,

	19:00
	Հանդիսություն  նվիրված ՅՈՒՆԻՄԱ-Հայաստանի 25 ամյակին, Երևանի Հովհ. Թումանյանի անվ. ՊՏԹ շենքում

	24.09.2017թ.

	14:00
	«Երբ ամենը կանաչ էր»,  Թել-Ավիվի ՏԹ, Իսրայել, Երևանի Հովհ. Թումանյանի անվ. ՊՏԹ-ի փոքր բեմում

	15:00
	«Ուրախ տոնավաճառ», Լիպեցկի ՊՏԹ, ՌԴ, Լոռու մարզ,                              գ. Մարգահովիտ

	18:00
	«Սագիկը»,Կիևի ՊՏԹ, Երևանի Հովհ. Թումանյանի անվ. ՊՏԹ շենքում

	19:00
	Վարպետության դաս, Դ. Ուրբան, Հունգարիա

	21:00
	Երեկոյան ակումբ 

	
	25.09.2017թ.

	14:00
	Ի. Գոգեբաշվիլի «Օրորոցային», Թբիլիսիի ՊՏԹ, Վրաստան, Ստեփանավանի Մշակույթի տանը 

	19:00
	Ն. Սարգսյան, «Թզուկ Մզուկը», Կարապետ» ՏԹ, Երևանի Հովհ. Թումանյանի անվան ՏԹ մեծ դահլիճում

	
	Մեկնում


